
Hoʻolauna  
ʻO Naʻi Aupuni, he ʻahahui kūʻōkoʻa nāna he papa alakaʻi ʻaʻa mai ke kaiaulu Hawaiʻi, a 
na ia ʻahahui e hoʻopaepae nei i ke ala no ka Hawaiʻi e koho ai i kekahi mau ʻelele e 
ʻākoakoa ai e kākau ai i palapala noho aupuni i hiki ke ʻāpono ʻia mai e ka poʻe koho 
pāloka. He hoʻolaha kēia no ke koho pāloka i nā ʻelele. Ke hoʻouna ʻia nei kēia 
hoʻolaha i ka poʻe i hōʻoiaʻiʻo ʻia e ka Native Hawaiian Roll Commission a hiki aku i ka 
lā 16 o Iulai i ka makahiki 2015. Hoʻomaopopo ʻia nei hoʻi ma kēia hoʻolaha i ka ʻikepili 
no ke kākau inoa ʻana ma ka pūnaewele no kēlā poʻe koho pāloka i hōʻoiaʻiʻo ʻia me ka 
makemake e lilo i moho no ia kūlana ʻelele nei.  
 
Nā ʻŌlelo Kuhikuhi 
   1. I mea e lilo ai i moho no ke kūlana ʻelele, e ʻeʻe mai ma www.naiaupuni.org a e 
kaomi iā “Become a Candidate.” 
   2. E kikokiko i kāu helu pāʻālua a me kāu helu hūnā ponoʻī (hōʻike ʻia ma luna aʻe). 
   3. E hahai i nā ʻōlelo kuhikuhi ma ia ʻaoʻao pūnaewele e hoʻopiha i kāu palapala noi. 
Inā he mau nīnau kāu ʻoiai ʻoe e hoʻopiha ana i ia palapala a i ʻole he mau nīnau e pili 
ana i ka ʻoneahana moho, e ʻoluʻolu e hōʻike iā Election-America: naiaupuni@election-
america.com. 
ʻO ka lā palena pau no ka hoʻopau ʻana i kāu palapala noi, ʻo ia nō ʻo 15 Kepakemapa 
2015. 
Aia nā ʻikepili hou aku no ke kākau inoa no nā moho ma ʻaoʻao 3. 

Ka Papa Manawa 
Penei nō ka papa manawa no ke koho ʻana i nā ʻelele: 
Ka Hopena O Kepakemapa: Kūkala ʻia ka papa inoa o nā moho ʻelele kūpono.  
15 ʻOkakopa: Pani ʻia ana ka wā kākau inoa no ka poʻe koho pāloka e ka Roll 
Commission.  
1 Nowemapa: E hoʻouna ʻia ana nā pāloka i ka poʻe koho pāloka i hōʻoiaʻiʻo ʻia e ka 
Roll Commission a hiki aku i ka lā 15 o ʻOkakopa i ka makahiki 2015. 
30 Nowemapa: Pau ke koho pāloka ʻana. 
Ka lā ma hope aku o ka pau ʻana o ke koho pāloka ʻana: E kūkala ʻia ana ka hopena o 
ke koho pāloka i ka lehulehu. 
Ma hope o ke koho pāloka ʻana i nā ʻelele, penei nā lā māka no ka ʻAha a me kekahi mau 
koho pāloka ʻāpono: 
Ma waena o Pepeluali me ʻApelila 2016: Mālama ʻia ka ʻAha ma Oʻahu i loko nō o 
ʻewalu pule kekahi ma hope aku o kekahi (40 lā hana, Pōʻakahi a i Pōʻalima). 
ʻElua mahina ma hope o ka pau ʻana o ka ʻAha: Inā ʻāpono nā ʻelele i kekahi palapala 
noho aupuni, e mālama ʻia ana he koho pāloka ʻāpono ma waena o ka poʻe koho pāloka 
Hawaiʻi i hōʻoiaʻiʻo ʻia. 
 
Ka Hoʻomāhele 
E hoʻomahele ʻia ana he 40 mau ʻelele i koho ʻia ma muli o ka heluna kanaka e kū nei ma 
ka hoʻomāhelehele ʻāina i loko o ko ka Roll Commission kākau inoa o kēia au. ʻO ka 
hopena o kēia hoʻomahele, penei ia: 
   No Oʻahu e pani ʻia ana e 20 mau ʻelele. 
   No Hawaiʻi Moku e pani ʻia ana e 7 mau ʻelele. 
   No Maui e pani ʻia ana e 3 mau ʻelele. 
   No Kauaʻi lāua ʻo Niʻihau i hui pū ʻia e pani ʻia ana e 2 mau ʻelele. 
   No Molokaʻi lāua ʻo Lānaʻi i hui pū ʻia e pani ʻia ana e 1 ʻelele. 
   No ka poʻe ma waho aʻe o ka pae ʻāina ʻo Hawaiʻi e pani ʻia ana e 7 mau ʻelele. 
E koho ana ka poʻe koho pāloka i hōʻoiaʻiʻo ʻia mai nā moho e pani ana ma kahi e noho 
nei ke kanaka koho pāloka. E laʻa, inā noho ʻoe ma Oʻahu, e koho pāloka ana ʻoe no nā 
moho e hoʻāʻo ana no nā noho ʻelele he 20 ma Oʻahu. Pono nā Moho nāna e lilo ana i 
ʻElele e noho ma kahi e pani ʻia ana. 

E Lilo I Moho 
Nā Mea E Pono Ai 
E loaʻa ana i ka poʻe koho pāloka a pau i hōʻoiaʻiʻo ʻia ke koho e kākau inoa no ka lilo 
ʻana i moho ʻelele. No ke kākau inoa ʻana, e ʻoluʻolu e ʻeʻe mai ma www.naiaupuni.org, 
a e hahai i ke kaʻina hana ma luna o ka ʻaoʻao mua o kēia palapala. E noi ʻia mai ana ka 
poʻe moho ʻelele a pau e hoʻolako mai i kēia mau ʻike: 
optional 
a. nā manaʻo koi e laʻa ʻo ka inoa piha, ka helu wahi o kēia au a me ka leka uila, ka lā 
hānau a me kekahi kiʻi o kēia au, a me kekahi ʻōlelo paʻa e hōʻike ana no ka hoʻokō ʻana 
o ia moho i ka hele i ka ʻAha ma Honolulu no lā he 40 - ʻewalu mau pule kekahi ma hope 
aku o kekahi, Pōʻakahi a i Pōʻalima – ma waena o Pepeluali a i ʻApelila 2016; a laila 
e. nā manaʻo hou aku (e koho e hōʻike) i pili i ka moʻokūʻauhau Hawaiʻi, ka 
hoʻonaʻauao, ka moʻolelo ʻoihana, ka moʻolelo kalaima, a me kekahi ʻōlelo ponoʻī, he 
kaupalena ʻia he 300 huaʻōlelo. 
 
No ka poʻe e ake ana e lilo i ʻelele, e pono ana ka waiho inoa ʻia ʻana e ʻumi (10) mau 
poʻe koho pāloka ʻē aʻe o kekahi wahi. 
E wehe ʻia ana ka ʻaoʻao pūnaewele no ke kākau inoa no ke kanaka moho ʻelele i nā hola 
a pau o kēlā me kēia lā a hiki i ka lā 15 o Kepakemapa i ka makahiki 2015. 
E ʻeʻe mai ma www.naiaupuni.org no ka ʻōlelo kuhikuhi maʻalahi no ka hoʻopiha ʻana i 
kāu palapala noi. 
 
Ka Hoʻopuka Hou I Kou ʻIkepili Koho Pāloka 
Noi ʻia maila hoʻi ʻoe e hoʻopuka mau i kou ʻikepili me ka Roll Commission no ka 
mālama i ka pilina a me ka hoʻomaopopo ʻana mai i nā manaʻo. Mau nō ka hāmama o ka 
wā kākau inoa, no laila, e ʻoluʻolu, e kōkua mai a e paipai i kou ʻohana a me kou mau hoa 
aloha e kākau inoa a e kākoʻo i kēia hana neʻe mua. Mai hoʻohala i nei hanana kūikawā! 
No ka hoʻopuka hou ʻana i kou ʻikepili a e kākau inoa hoʻi, e ʻeʻe mai ma 
www.HawaiianRoll.org/NaiAupuni  

